
VII SİNİF KİMYA KURSUNDA MÖVZULARIN TƏDRİSİNDƏ FƏAL 

TƏLİM METODLARININ SƏCİYYƏVİ XÜSUSİYYƏTLƏRİ, 

ONLARDAN İSTİFADƏNİN İMKAN VƏ YOLLARI 

 

R.A. Quliyeva
 

Azərbaycan Dövlət Pedaqoji Universiteti 

 

Xülasə: Təlim prosesində ənənəvi təlim metodları ilə fəal metodları arasında 

müəyyən fərqlər mövcuddur. Ənənəvi metod bilikyönümlü, fəal metod 

isə şəxsiyyətyönümlüdür. Fəal (interaktiv) təlim şagirdlərin fəal idrak 

fəaliyyətinə əsaslanır. Təhsil prosesinin digər iştirakçıları ilə əməkdaşlıq 

şəraitində həyata keçirilən təlimdir. 

Açar sözlər: kimya fənn kurikulumu, tədrisin prinsipləri, təfəkkür, interaktiv təlim 

metodları, dərs tipləri. 

 

“Azərbaycan Respublikasında təhsilin inkişafı üzrə Dövlət Strategiyası”nda 

təhsil sisteminin institusional əsaslarının inkişaf etdirilməsi, innovativ təlim 

metodları və texnologiyalarının tətbiqinin genişləndirilməsi yolu ilə səriştəyə 

əsaslanan şəxsiyyət və nəticəyönlü tmodelinin yaradılması strateji hədəf kimi 

qarşıya qoyulmuşdur. Azərbaycanın təhsil sistemində tətbiqinə bağlanmış 

“Azərbaycan Respublikasında ümumi təhsilin Milli Kurikulumu” sənədində 

inkişaf etdirici təlim şagirdin inkişafının təmin olunmasında mühüm təsir vasitəsi 

kimi müəyyən edilir.  

Təfəkkürün inkişafı əqli inkişafın başlıca məqsədidir. Təlimin inkişaf 

etdirici xarakteri tədris prosesində tətbiq olunan metodlardan çox asılıdır. Bu 

zaman təfəkkür inkişafının qayğısına qalmalı nəyi nə üçün və necə öyrənmək 

problemi onların həmişə diqqət mərkəzində olmalıdır. Fəal təlim biliyin qrup və 

cütlərlə iş formalarından müntəzəm şəkildə istifadə etməklə axtarılıb tapılması ön 

plana çəkilir. Bu cür təlim texnologiyası ilə təşkil olunan dərslərdə əvvəlcə 

problemə istiqamət verəcək motivasiya yaradılır. Motivasiya problemə çıxaracaq 

məsələnin qoyulmasıdır. Onun nəticəsi tədqiqat sualı olur. Şagirdlər irəli sürülmüş 

fərziyyələrin doğruluğunu isbat etmək üçün mətn üzərində, bilik mənbələrinə 

nəzər salmaqla tədqiqat işlərinə cəlb olunurlar. Şagirdlər öz tədqiqatlarının 

yekunları ilə sinfi tanış edirlər. Sonra təqdim olunan bütün işlər arasında rabitə, 

əlaqələr yaradılır. Məlumatlar sistemə salınaraq ümumiləşdirilir. 

Ümumiləşmələrin nəticələri ilkin fərziyyələrlə müqayisə olunur. Bundan sonra 

biliyin tətbiqi mərhələsi gəlir. İşin gedişindən aydın olduğu kimi, fəal-interaktiv 

təlimdə şagirdlərdə məntiqi, tənqidi və yaradıcı təfəkkürünün inkişafı qayğısına 

qalınır, təlim prosesinə tədqiqat xarakteri verilir.  

Təlim prosesində işgüzar iş mühiti, əməkdaşlıq şəraiti yaradıldığından 

iştirakçıların yüksək fəallığı təmin olunur. Təlim prosesində ənənəvi təlim 

metodları ilə fəal metodları arasında müəyyən fərqlər mövcuddur. Ənənəvi metod 

bilikyönlü, fəal metod isə şəxsiyyətyönlüdür. Şagirdlərin şəxsiyyətyönlü 

(təhsilalanın idrakı, ünsiyyət və psixomotor) fəaliyyətləri (hərəki fəaliyyət: rəqs 

etmək, qaçmaq) əsasında həyati bacarıqlarını inkişaf etdirməklə onda milli və 

bəşəri dəyərlərin formalaşdırılır. Fəal təlim müəllimyönlü əvəzinə şagirdyönlüdür. 

Təhsil sahəsində şagird yönümlü fəaliyyət şagirdlərin mənafeyinə, maraq və 

tələbatının ödənilməsinə, istedad və qabiliyyətlərinin, potensial imkanlarının 

inkişaf etdirməsinə xidmət edir.  

Ənənəvi təlim fənnyönlü olduğu halda fəal təlim nəticəyönlüdür. 

Nəticəyönlü əldə olunması nəzərdə tutulan təlim nailiyyətlərinin nəticələr 

formasında əvvəlcədən müəyyən edilməsidir. Fəal təlim tələbyönlü olmaqla 

Fərdin, dövlətin və cəmiyyətin dəyişən ehtiyac və tələbatlarının nəzərə alır. Fəal 

təlim müəllim tərəfindən idraki problemli situasiyanın yaradılması, problemin 

həlli prosesində şagirdlərin fəal tədqiqatçılıq mövqeyinin stimullaşdırılması, 

müstəqil “kəşf”, “ixtira” və şagirdlər üçün yeni olan biliklərin mənimsənilməsi 

şəraitinin yaradılmasını təmin edir. Bu təlim metodları şagirdlərdə intellektual 

baxımdan gərgin situasiyanın yaradılmasını, informasiyanın hazır deyil, 

ziddiyyətli və natamam şəkildə təqdim edilməsi ilə səciyyələnir. Fəal təlimdə 

təlim tapşırıqları, həll üçün təqdim edilən problem cəlbedici, maraqlı, şagirdlərin 

dərketmə imkanlarına uyğun, müstəqil tədqiqatçılıq baxımından asan olması ilə 

fərqlənir.  

Tətbiq olunan bu təlim metod şagirdlərin öz qabiliyyətlərini reallaşdırmağa 

imkan yaradır, dialoqa və birgə fəaliyyətdə əməkdaşlığa əsaslanır. Fəal təlimin 

tətbiqi prosesində yaradılan əməkdaşlıq mühiti və işgüzar müzakirələr alınmış 

informasiyanı sintez etməyə kömək edir, dərketməni stimullaşdırır və təlimin 

nəticəyönlüyünə etibarlı təminat yaradır.  

Akademik M. Mehdizadə demişdir: “Dərsi həyatla sıx əlaqələndirmək, 

emosional əhvalruhiyyə yaratmaq, təlim prosesini intensivləşdirmək, bütün 

şagirdləri məhsuldar təlim işi ilə əhatə etmək, onların idrak fəaliyyətini 

fəallaşdırmaq, şagirdlərin biliyini hesaba almaq və qiymətləndirmək dərsə verilən 

tələbdir”. Bu gün təhsil islahatının əsas məqsədlərindən olan fəal və interaktiv 

təlim metodları müasir tələblərə cavab verir.  

Ümumtəhsil məktəblərində fəal təlim metodlarının tətbiqi şagirdlərdə 

düşünmək, sərbəst rəy söyləmək, hər hansı problem barədə başqalarının fikrinə 

münasibət bildirmək xüsusiyyətlərini formalaşdırmaqla təfəkkürün müstəqilliyi və 

çevikliyinə zəmin yaradır. Fəal (interaktiv) təlim şagirdlərin fəal idrak fəaliyyətinə 

əsaslanır. Təhsil prosesinin digər iştirakçıları ilə əməkdaşlıq şəraitində həyata 

keçirilən təlimdir. Fəal təlim anlayışının sinonimi kimi interaktiv təlim metodları 



Kimya məktəbdə 

 

43 

anlayışlarından da istifadə olunur. Belə ki, “interaktivliktermini “dialoqu qarşılıqlı 

təsiri bildirir. Bu təlim metodunu ifadə etmək üçün həmçinin “problem – dioloji”, 

“problemli”, “everestik təlim” anlayışlarından da istifadə olunur. Fəal təlim 

şagirdlərin yaddaşının təkcə yeni elmi bioloji biliklərlə zənginləşdirilməsinə deyil, 

həm də təfəkkürün müntəzəm inkişaf etdirilməsi əsasında daha çox biliklərin 

müstəqil əldə edilməsi və mənimsənilməsi, ən mühüm bacarıq və vərdişlərinin, 

şəxsi keyfiyyət və qabiliyyətlərin qazanılmasına yönəlir. Bu prosesdə bütün 

şagirdlərin müxtəlif nöqteyi nəzərlərini və fikirlərini nəzərə almaqla, bioloji təlim 

fikir müstəqilliyinə, tədrisin məzmununu daha da zənginləşdirməyə imkan 

yaradır, nəticə çıxarma prosesinə müsbət təsir edir.  

Aparılmış araşdırmalar göstərir ki, tədris prosesində fəal (interaktivlik) dərs 

şagirdlərin özləri arasında da ola bilir. Bu zaman müəllim və şagird eyni hüquqlu 

mövqedə dayanırlar. Fasilitator funksiyasını yerinə yetirən müəllim problemləri 

qoyur, istiqamət verir, axtarış strategiyasını hazırlamaqla şagirdlərə kömək edir, 

diskussiya aparmaqla birlikdə işləyirlər.  

Fəal təlim metodları imkan verir ki, biliyi qazanma prosesi daha aydın 

olsun. Şagirdlər təlim prosesində öz qazandığı fikirləri əsaslandırmağı, sübut 

etməyi öyrənir dinləməyi, alternativ fikrə hörmət etmək bacarığına        

yiyələnirlər.  

Beləliklə prof. Ə.Ə. Ağayevin fikrinə görə, fəal təlim metodu dərsdə 

yaranan, təlim prosesində meydana çıxan şagirdlərarası öyrənmə ünsiyyəti və 

əməkdaşlığı , müəllim –şagird birliyi nəzərdə tutulur. Fəal metodlar isə həmin 

prosesdə öyrənmə və anlaşma, eləcə də bacarıq keyfiyyətlərə şagirdlərin 

yiyələnməsini həyata keçirən üsullar, tərzlər, işlər yanaşmalar və vasitələrdir. 

Təlim prosesində müəllim və şagirdin qarşılıqlı münasibətlərinin formalaşmasını 

əks etdirən müxtəlif üsul və yanaşmaların məcmusu təlim metodlarını 

müəyyənləşdirir. Təlim prosesi müəllim və şagird arasındakı təsirlərin elə 

münasibətlərini nəzərdə tutur ki, bunun nəticəsində şagirdlər tələb olunan bilik, 

bacarıq, vərdiş və dəyər qazansınlar.  

Təlim prosesində müəllim və şagirdin qarşılıqlı təsirinin üç forması geniş 

yayılmışdır:  

1. Passiv metodlar.  

2. Aktiv metodlar.  

3. İnteraktiv metodlar.  

İnteraktiv metodlar müəllim və şagird arasındakı qarşılıqlı münasibətlərinin 

daha geniş formada baş verməsini nəzərdə tutur. Şagird nəinki təkcə müəllimlə, 

eyni zamanda təlim prosesində bir-biri ilə aktiv qarşılıqlı münasibətdə olurlar. Bu 

zaman şagirdlər nəinki öyrənilmiş materialı möhkəmləndirir, eyni zamanda yeni 

materialları öyrənir, yeni bilik, bacarıq və vərdişlər qazanırlar. Fəal təlimdə 

başlıca məqsəd şagirdi təlimin subyekti etməkdir, yəni şagird təhliletmə, 

düşünmə, müstəqil bilik əldə etmə, bu bacarığı inkişaf etdirmə, öyrəndiklərini 

tətbiq etmə qabiliyyətinə yiyələndirməkdir. Fəal təlim metodu müəyyən spesifik 

xüsusiyyətlərə malikdir. Buraya təlimin subyekt xarakter daşıması, şagirdlərin fəal 

öyrənmə mövqeyi, təfəkkürün müstəqilliyi və sərbəstliyi, dərs zamanı fəallığı 

aiddir. Dərsin əvvəlində problemli situasiyanın yaradılması və dərs prosesinin 

problemin həllinə yönəldilməsinə çalışmaq lazımdır.  

Fəal təlimin xarakterik xüsusiyyətlərindən düşündürücü və 

istiqamətləndirici suallar vasitəsi ilə şagirdlərin yeni biliklərini müstəqil kəşf 

etməsinə yönəldilməsi, dərsin dialoq şəklində aparılması, əks əlaqələrin 

yaradılması, əməkdaşlıq və qrupda qarşılıqlı fəaliyyət və sonda həyati məqsədlərə 

nail olmaq üçün biliklərin yaradıcı tətbiqi və sair aiddir.  

Nəticə olaraq deyə bilərik ki, əal təlim biliyin qrup və cütlərlə iş 

formalarından müntəzəm şəkildə istifadə etməklə axtarılıb tapılması ön plana 

çəkilir. Bu cür təlim texnologiyası ilə təşkil olunan dərslərdə əvvəlcə problemə 

istiqamət verəcək motivasiya yaradılır.  

Motivasiya problemə çıxaracaq məsələnin qoyulmasıdır. Problemin elmi 

yeniliyi. Yeni təlim texnologiyalarının tətbiqi ilə əlaqədar ənənəvi təlimin üstün 

və çatışmazlıqları təhlil edilərək təkmilləşdirilməsinə daha çox ehtiyac vardır. 

Problemin praktik əhəmiyyəti. Təlim prosesində ənənəvi təlim metodları ilə fəal 

metodları arasında müəyyən fərqlər mövcuddur. Şagirdlərin şəxsiyyətyönlü 

ünsiyyət və fəaliyyətləri əsasında həyati bacarıqlarını inkişaf etdirməklə onda 

milli və bəşəri dəyərlərin formalaşdırılır. 

Aşağıda yeddinci sinifdə tədris olunan məhlullar mövzusunun fəal təlim 

metodlarından istifadə etməklə tədris ardıcıllığı verilmişdir. 

Mövzu: MƏHLULLAR 

Standart: 3.1.1. Sadə kimyəvi təcrübələr, müşahidələr aparır 

Məqsəd: Müxtəlif maddə nümunələrinin suda həll olmalarına aid kimyəvi 

təcrübələr, müşahidələr aparır. 

Motivasiya:Müəllim  Motivasiya üçün bir neçə qarışıq nümunəsinin adını 

lövhəyə yazır. Şagirdlərə isə həll olan maddə ilə həlledicini müəyyənləşdirib onlar 

üçün əvvəlcədən paylanmış rəngli stikerlərə yazmalarını tapşırmaq olar.  

Tədqiqat sualı: Maddələrin həllolma qabiliyyəti necədir? Tədqiqatın 

aparılmasını təcrübə ilə davam etdirmək olar. Şagirdlər əvvəlcə 3 kimyəvi stəkan 

götürüb ora su, suyun üzərinə isə xörək duzu, təbaşir tozu, gümüş(I)xlorid tozunu 

əlavə edib qarışdırsınlar. Lakin müəllim  lazım olan resursları əvvəlcədən hazır 

etməlidir.. Əgər buna imkan  yoxdursa, onda http.virtual.chem.lab saytından 

istifadə edə bilərik. Bundan sonra dərslikdə verilmiş qazların və bərk maddələrin 

temperaturdan asılılıq sxemlərindən istifadə etmək olar. 

Iş forması:kiçik qruplarla iş. 

Təlim üsulları: Beyin həmləsi, tədqiqatçılıq, müstəqil iş. 

Resurslar:  Dərslik, İş vərəqləri, İKT vasitələri və s. 

Inteqrasiya: B-4.1.1, R-1.2.1, 1.2.2, 1.2.3, B-2.1.1, 2.1.2, B1.1.3, B -4.1.1, 

C-2.1.3 

Qiymətləndirmə meyarları: təcrübələr, müşahidələr aparma 

Р.А. Кулиева 

Xарактеристика активных методов обучения в преподавании предметов курса 

химии в 7-м классе, возможности и способы их использования 

 

РЕЗЮМЕ 

 

Существуют некоторые различия в процессе обучения между 

традиционными методами обучения и активными методами. Традиционный метод 

ориентирован на знания, тогда как активный метод ориентирован на личность. 

Активное (интерактивное) обучение основано на активной познавательной 

деятельности учащихся. Это обучение, проводимое совместно с другими 

участниками образовательного процесса. 

 

Ключевые слова: учебная программа по химии, принципы обучения, мышление, 

интерактивные методы обучения, типы уроков. 

 

 

 

R.A. Gulieva 

Characteristics of active teaching methods in the teaching of subjects in the 7th 

grade chemistry course, possibilities and ways of using them 

 

SUMMARY 

 

There are some differences in the learning process between traditional teaching 

methods and active methods. The traditional method is knowledge-oriented, while the 

active method is personality-oriented. Active (interactive) learning is based on active 

cognitive activity of students. It is a training conducted in cooperation with other 

participants of the educational process. 

 

Key words: chemistry curriculum, teaching principles, thinking, interactive teaching 

methods, lesson types. 

 

 

 


